
KORXONADA XODIMLARNI 
BOSHQARISHNING 

TASHKILIY MEXANIZMLARINI 
SHAKLLANTIRISH

Sadriddinova Sevinchxon Sadriddin qizi
Toshkent davlat iqtisodiyot universiteti Menejment mutaxassisligi 

1-kurs tayanch doktoranti, 
sadriddinova20@gmail.com 

Annotatsiya. Maqolamizda korxonada xodimlarni boshqarishning tashkiliy mexanizmlari va ularning samaradorlikka ta’siri 
tahlil qilinadi. Zamonaviy iqtisodiyot sharoitida inson resurslarini boshqarishning ahamiyati ortib borayotganligi sababli, 
boshqaruvning asosiy elementlari- tashkiliy tuzilma, mehnatni taqsimalsh, motivatsiya tizimi, nazorat va baholash, 
kommunikatsiya hamda kadrlarni rivojlantirish mexanizmlari ilmiy jihatdan o‘rganildi. Tadqiqot natijalariga ko‘ra, tashkiliy 
tuzilma, motivatsiya, nazorat va kommunikatsiya tizimlarining uyg‘unlashuvi korxona faoliyati samaradorligini oshirishi 
aniqlangan.Shuningdek, maqolada O‘zbekiston korxonalarida mavjud muammolar va ularni bartaraf etish bo‘yicha 
takliflar ishlab chiqilgan.

Kalit soʻzlar: xodimlarni boshqarish, tashkiliy mexanizm, inson resurslari, motivatsiya, KPI, tashkiliy tuzilma, mehnat 
unumdorligi, korporativ madaniyat, kommunikatsiya, HR boshqaruvi.

Abstract. This article analyzes the organizational mechanisms of employee management in enterprises and their impact 
on efficiency. The study shows that the integration of organizational structure, motivation, control, and communication 
systems significantly improves overall organizational performance.

Key words: Employee management, organizational mechanism, human resources, motivation, KPI, organizational 
structure, labor productivity, corporate culture, communication, HR management.

Аннотация. В данной статье анализируются организационные механизмы управления персоналом на предприятии 
и их влияние на эффективность. Результаты исследования показывают, что интеграция организационной структуры, 
мотивации, контроля и коммуникации способствует повышению эффективности деятельности предприятия.

Ключевые слова: Управление персоналом, организационный механизм, человеческие ресурсы, мотивация, KPI, 
организационная структура, производительность труда, корпоративная культура, коммуникация, управление 
персоналом (HR).

K I R I S H
Zamonaviy iqtisodiyot sharoitida korxonalar raqobatbardoshligini ta’minlashda inson resurslarini samarali 

boshqarish muhim omil hisoblanadi. Ayniqsa, raqamli iqtisodiyotning rivojlanishi, innovatsion texnologiyalarning 
keng joriy etilishi xodimlarni boshqarish tizimiga yangi talablarni qo‘ymoqda. 

Shuni ta`kidlash lozimki, keyingi yillarda iqtisodiyotning mutlaqo yangi rivojlangan sohalariga asos 
solish, ayniqsa, ularni boshqarish usullarini zamonaviylashtirishga katta ahamiyat berilmoqda. Korxona va 
tashkilotlarni rivojlantirish strategiyasi va samarali boshqarish borasida O‘zbekiston  Respublikasi  Prezidenti 
Sh.Mirziyoyevning 2020-yilda qabul qilgan “Raqamli O‘zbekiston-2030” strategiyasida ko‘rishimiz mumkin. 
O‘zbekistonning bir qancha korxonalarida xodimlarni boshqarish va ularning daromadlarini to‘g`ri hisobga olish 

maqsadida ERP tizimi joriy qilinishi va bu modulning funksiyalarini kengaytirgan holda xodimlarni to‘g`ri va 
sifatli boshqarish ko‘zda tutilgan.[1]

Korxonada xodimlarni boshqarishning tashkiliy mexanizmlari — bu xodimlarning vazifalari, huquqlari, 
majburiyatlari va javobgarliklarini aniqlash, ish jarayonlarini rejalashtirish, kommunikatsiya va nazorat tizimlarini 
tashkil etish orqali korxona maqsadlariga erishishni ta’minlovchi tizimdir. Ular korxona ichidagi mehnatni 
taqsimlash, motivatsiya va rag‘batlantirish, kadrlarni rivojlantirish va malakasini oshirish, shuningdek, samarali 
kommunikatsiya va nazoratni tashkil etishga qaratilgan.[2]

So‘nggi yillarda xalqaro va mahalliy tadqiqotlar xodimlarni boshqarishning samaradorligini oshirishda 
quyidagi mexanizmlarning muhimligini ko‘rsatmoqda: tashkiliy tuzilma, lavozim va vazifalarning aniq belgilanishi, 
motivatsiya va rag‘batlantirish tizimi, samarali nazorat va baholash usullari, shuningdek, xodimlarning doimiy 
malaka oshirish va rivojlanish imkoniyatlari. Shu bilan birga, korporativ madaniyat va ijtimoiy kommunikatsiya 
jarayonlari ham xodimlarning sodiqligi va ish unumdorligiga sezilarli ta’sir ko‘rsatadi.

M A V Z U G A  O I D  A D A B I Y O T L A R  S H A R H I 
Rahman Hasiuban va boshqalar (2026) fikricha korxonada xodimlarni boshqarish, yollash, trening o‘tqazish, 

xodimlarni rag`batlantirish orqali xodimlarning samaradorligi va tashkilot natijalarini oshirish mumkin.[3]
Aniqa Suhail va True Steenlarning (2025) tadqiqotlarida HR menejmentini to‘g`ri boshqarishni motivatsiya va 

turli xil amaliyotlar orqali raqamlashtirishni amalga oshirish orqali interaktiv tizim yuzaga kelishini ko‘rsatishgan.
[4]

N.D.Guskova va boshqalar(2022) ta`kidlashicha, barqaror mehnat biomoslik, ergonomika va ijtimoiy moslik 
kabi xususiyatlar bilan tavsiflanadi, bu esa insonning nafaqat jismoniy imkoniyatlariga moslashuvini, balki o‘zini 
namoyon qilish va hayot yo‘lini boshqarish imkoniyatlarini ham ta’minlaydi.[5]

O.N.Djurayev va V.O‘.Nurullayevalar(2025) o‘z tadqiqotlarida xodimlarni  boshqarishni  isloh  qilish  orqali  
to‘g‘ridan-to‘g‘ri  xorijiy  investitsiyalarni  jalb  qilish  uchun  qulay  muhit  yaratish,  kompaniya  samaradorligini  
oshirish,  korxona  va  tashkilotlarda  taʼminlovchi  muassasalar faoliyatining ochiqligi va shaffofligini oshirish, 
ularning salohiyatli investorlarga, jumladan, chet ellik hamkorlarga jozibadorligini   ko‘rsatib   berish,   xodimlarni   
boshqarishning   zamonaviy   uslublarini   joriy   etish,   xodimlarni   boshqarish,   strategik   boshqarishda   
korxonalarning   rolini   mustahkamlash,   kompaniyalar   iqtisodiyotining   barqaror o‘sishini taʼminlashlashga 
xizmat qilishi kerak.[6] 

T A D Q I Q O T  M E T O D O L O G I YA S I
Mazkur tadqiqotda quyidagi ilmiy usullardan foydalanildi: tahlil va sintez usuli – xodimlarni boshqarish 

tizimining tarkibiy elementlarini o‘rganish, taqqoslash usuli orqali turli boshqaruv modellari samaradorligini 
solishtirish, kuzatuv usuli bilan korxonalarda amaliy boshqaruv jarayonlarini o‘rganish, tizimli yondashuv 
asosida boshqaruv mexanizmlarini yagona tizim sifatida ko‘rib chiqildi.

T A H L I  V A  N A T I J A L A R
Oxirgi yillarda amalga  oshirilgan  tadqiqotlar  va  o‘rganishlar  shuni  ko‘rsatmoqdaki,  iqtisodiyotdagi  

tarkibiy  islohotlarni  yanada  chuqurlashtirish,  korxonalarning  investitsion  faoliyatini  yanada  jonlantirish,  
xorijiy  investitsiyalarni, avvalo to‘g‘ridan-to‘g‘ri xorijiy investitsiyalarni keng jalb etish va ulardan samarali 
foydalanish, ishlab  chiqarishni  modernizatsiya  qilish,  texnik  va  texnologik  qayta  qurollantirish,  yangi  ish  
o‘rinlarini  shakllantirish  va  shu  asosda  milliy  iqtisodiyotimizni  barqaror  va  jadal  rivojlantirishni  ta’minlash  
maqsadida  respublika budjetidan katta miqdorda mablag‘lar ajratilmoqda.[7]

Tadqiqot jarayonida korxonalarda xodimlarni boshqarishning tashkiliy mexanizmlari o‘rganilib, ularning 
amaliy samaradorligi tahlil qilindi. Olingan natijalar shuni ko‘rsatdiki, xodimlarni boshqarish tizimi bir nechta 
omillarning o‘zaro bog‘liqligiga asoslanadi.

Avvalo, korxonaning tashkiliy tuzilmasi muhim rol o‘ynashi aniqlandi. Qat’iy ierarxiyaga asoslangan 
tuzilmalarda qaror qabul qilish jarayoni biroz sustroq kechishi kuzatildi. Aksincha, nisbatan moslashuvchan 
tuzilmalarda xodimlar faolroq bo‘lib, vazifalarni tezroq bajarishga intiladi.

Shuningdek, motivatsiya tizimi ham katta ahamiyatga ega. Faqat ish haqi bilan cheklangan rag‘batlantirish 
tizimi xodimlarni uzoq muddat faol ushlab tura olmaydi. Agar rag‘batlantirish moddiy va nomoddiy shaklda 
birgalikda olib borilsa, xodimlarning ishga bo‘lgan qiziqishi va mas’uliyati oshadi.

Nazorat va baholash masalasiga kelsak, aniq mezonlar asosida ishlaydigan tizimlar samaraliroq ekanligi 
ko‘rindi. Masalan, KPI ko‘rsatkichlari joriy etilgan korxonalarda xodimlar o‘z vazifalarini aniqroq tushunadi va 
natijaga yo‘naltirilgan holda ishlaydi.[8]

Korxonada xodimlarni boshqarishning quyidagi asosiy tashkiliy mexanizmlari[9]:
1. Tashkiliy tuzilma. Korxonada boshqaruv samaradorligi ko‘p jihatdan to‘g‘ri tanlangan tashkiliy tuzilmaga 

bog‘liq. Matritsali va moslashuvchan tuzilmalar zamonaviy sharoitda eng samarali hisoblanadi.
2. Mehnatni taqsimlash.Vazifalarning aniq taqsimlanishi xodimlar o‘rtasida mas’uliyatni oshiradi va ish 

samaradorligini yaxshilaydi.
3. Motivatsiya tizimi. Moddiy va nomoddiy rag‘batlantirishni birgalikda qo‘llagan korxonalarda mehnat 

unumdorligi yuqori bo‘ladi.
4. Nazorat va baholash tizimi. KPI va zamonaviy baholash usullaridan foydalanish xodimlar faoliyatini aniq 

baholash imkonini beradi.
5. Kommunikatsiya tizimi. Samarali kommunikatsiya ichki muhitni yaxshilaydi va qaror qabul qilish 

jarayonini tezlashtiradi.
6. Kadrlarni rivojlantirish. Doimiy o‘qitish va malaka oshirish xodimlarning professional darajasini oshiradi 

va innovatsiyalarni joriy etishga yordam beradi.
Hozirgi  kunda  mustaqil  davlatlaridan  biri  bo‘lgan  O‘zbekiston  xodimlarni  boshqarish  tizimini  isloh  

qilish  va  takomillashtirishga  rahbarlik  qildi  va  islohotlar  dasturini  amalga  oshirish  natijasida  mamlakat  
xodimlarni  boshqarish  tizimiga  sezilarli  o‘zgarishlar  kiritildi.  Shunga  qaramay,  xodimlarni  boshqarish  
sohasidagi  so‘nggi  o‘zgarishlar  va  yaxshilanishlarga  qaramasdan,  xodimlarni  boshqarish  amaliyoti  
xodimlarni  boshqarishning  global tamoyillariga muvofiq amalga oshirilganligini bilmaymiz.

X U L O S A  V A  T A K L I F L A R
Korxonada xodimlarni boshqarishning tashkiliy mexanizmlari samarali tashkil etilishi korxonaning umumiy 

faoliyatiga bevosita ta’sir ko‘rsatadi. Tadqiqot natijalari shuni ko‘rsatadiki, kompleks yondashuv asosida tashkil 
etilgan boshqaruv tizimi yuqori samaradorlikni ta’minlaydi.

Kelgusida ushbu yo‘nalishda ilmiy izlanishlarni kengaytirish va amaliy mexanizmlarni takomillashtirish 
muhim ahamiyat kasb etadi. Tahlillar shuni tasdiqladiki, zamonaviy sharoitda faqat an’anaviy boshqaruv 
usullaridan foydalanish yetarli emas. Xodimlarni rivojlantirish, ularni rag‘batlantirish va faoliyatini aniq mezonlar 
asosida baholash korxona samaradorligini oshirishda muhim rol o‘ynaydi.

Shu bois, korxonalarda inson resurslarini boshqarishga kompleks va tizimli yondashuvni joriy etish zarur. 
Bu esa nafaqat mehnat unumdorligini oshiradi, balki korxonaning uzoq muddatli barqaror rivojlanishini ham 
ta’minlaydi.

Shu bilan birga, korxonalarda inson resurslarini boshqarishga strategik yondashuvni kuchaytirish, ya’ni HR 
tizimini umumiy rivojlanish strategiyasining muhim qismi sifatida ko‘rish zarur.[9]

Xodimlarni boshqarishning zamonaviy tashkiliy mexanizmlarini amaliyotga joriy etish korxonaning 
raqobatbardoshligini oshirish va barqaror rivojlanishini ta’minlashga xizmat qiladi.

